RAPORTI I KONSULTIMIT PUBLIK PËR PROJEKTLIGJIN “PËR DISA SHTESA DHE NDRYSHIME NË LIGJIN NR. 80/2021 “PËR REGJISTRIMIN E ORGANIZATAVE JOFITIMPRURËSE”.

Raport për rezultatet e konsultimit publik

1. Titulli i draft aktit
     Projektligji “Për disa shtesa dhe ndryshime në ligjin nr. 80/2021 “Për regjistrimin e organizatave jofitimprurëse”.

2. Kohëzgjatja e konsultimeve
Konsultimet paraprake: Maj – Qershor 2025
Njoftimi paraprak: 20 ditë pune
      Konsultimet në portalin e regjistrit elektronik: 20 ditë pune (05.05.2025 – 02.06.2025)

3. Metoda e konsultimit
Metodat e konsultimit publik të përdorura si vijon:
[bookmark: _Hlk157502382]a. Konsultimi në portalin “Regjistri Elektronik për Njoftimet dhe Konsultimet Publike”, për periudhën 05.05.2025 – 02.06.2025, gjatë së cilës janë përcjellë komente përmes këtij portali. 
Aktivitetet e realizuara: 
Prill 2025 - identifikimi i grupeve të interesit, përzgjedhja e metodave të konsultimit nga struktura përgjegjëse për hartimin e projektligjit “Për disa shtesa dhe ndryshime në ligjin nr. 80/2021 “Për regjistrimin e organizatave jofitimprurëse”, hartimi i projektligjit dhe dokumenteve shoqëruese.
05.05.2025 – 02.06.2025, projektligji në zbatim të ligjit nr.146/2014, i nënshtrohet procesit të konsultimit në portalin e “Regjistrit Elektronik për Njoftimet dhe Konsultimet Publike”.

Projektligji, relacioni shpjegues, si dhe dokumenti i konsultimit publik janë publikuar në RENJK ku çdo i interesuar është njohur me dokumentet përkatëse. Gjithashtu, institucionet me të cilat është kryer konsultimi janë njohur me këto dokumente përmes përcjelljes së tyre në rrugë zyrtare. Kontributet në kuadër të procesit të konsultimit dhe përmirësimit të përmbajtjes së projektligjit, janë përcjellë nëpërmjet portalit të RENJK, si dhe në rrugë zyrtare nga institucionet pranë të cilëve është përcjellë për mendim projektakti.

4. Palët e interesit të përfshira
Në vijim të vendimit nr.62/2023 të Gjykatës Kushtetuese me qëllim harmonizimin e ligjit nr.80/2021, me këtë vendim është vijuar me hartimin e projektligjit në përputhje me legjislacionin në fuqi dhe rregullat e teknikës legjislative. Më pas, është vijuar me publikimin në RENJK, me qëllim njohjen me përmbajtjen e tij nga të gjithë palëve të interesuara. Gjithashtu, nëpërmjet rrugëve zyrtare projektligji i është dërguar për mendim institucioneve të interesuara.

5. Pasqyra e komenteve të pranuara me arsyetimin e komenteve të pranuara/ refuzuara
	Çështja e  adresuar
(psh. përkufizimi i ri i…, kushtet për regjistrimin e…, rregullimi i…, etj.)
	Komenti
(grumbulloni dhe përmblidhni komente identike/të ngjashme nga palët e ndryshme të interesuara së bashku)
	Palët e interesuara (renditni të gjithë ata që adresuan çështjen në mënyrë të ngjashme)
	Vendimi (I pranuar/I pranuar pjesërisht/I refuzuar)
	Justifikimi

	[bookmark: _Hlk157436192]Mbi përmbajtjen e ligjit  nr.80/2021 “Për regjistrimin e organizatave jofitimprurëse”, sa i përket kundërvajtjeve administrative.
	Ligji “Për regjistrimin e organizatave jofitimprurëse” përmban dy nene me të njëjtin titull: neni 39/1 “Kundravajtjet administrative” dhe neni 49 “Kundravajtjet administrative”. Kjo përbën një mospërputhje me praktikat e rregullta ligjore.
	Organizata Jofitimprurëse “Partnerët, Shqipëri për ndryshim dhe zhvillim”
	Refuzuar
	Në vijim të këtij komenti, vlerësojmë mospranimin e tij, duke sqaruar se me ligjin nr.80/2021 janë ndryshuar edhe dispozita të ligjit nr.8798, datë 7.5.2001, “Për regjistrimin e organizatave jofitimprurëse”, i cili ishte ligji në fuqi që rregullonte procedurën e regjistrimit të organizatave jofitimprurëse. Ligji nr.80/2021 në nenin 53 parashikonte se në datën e fillimit të funksionimit të regjistrit elektronik, ligji nr. 8798, datë 7.5.2001, “Për regjistrimin e organizatave jofitimprurëse” dhe aktet ligjore e nënligjore që bien në kundërshtim me këtë ligj shfuqizohen. Pra, ligji nr.8798/2001 nuk do të shfuqizohej automatikisht me hyrjen në fuqi të ligjit nr.80/2021, por me momentin e fillimit të funksionimit të regjistrit elektronik. Në këto kushte, ligji nr.80/2021 parashikoi dhe një regjim tranzitor të kalimit nga regjimi i mëparshëm ligjor në rregullat e reja, duke bërë dhe ndryshime në ligjin nr.8798/2001. Konkretisht, në pikën 2, të nenit 51 të ligjit nr.80/2021 parashikohet shtimi i nenit 39/1 në ligjin nr.8798/2001 i cili parashikon kundërvajtjet administrative. Kjo dispozitë do të ishte e zbatueshme deri kur të fillonte funksionimi i regjistrit elektronik sipas ligjit nr.80/2021. Me fillimin e funksionimit të këtij regjistri, ligji nr.8789/2001 është shfuqizuar ndaj neni 39/1 i tij e ka humbur fuqinë juridike. Për këtë arsye, nuk është më e nevojshme të shfuqizohet në mënyrë të shprehur kjo dispozitë, duke qenë se nuk ka më asnjë efekt juridik.

	Mospërputhje midis përkufizimeve të termave, konkretisht pikës 9 të nenit 3 të projektligjit, i cili parashikon se:                                    9. ‘Regjistrimi i organizatave jofitimprurëse’ është regjistrimi i organizatave jofitimprurëse pranë Gjykatës së Shkallës së Parë të Juridiksionit të Përgjithshëm Tiranë, me qëllim fitimin e personalitetit juridik, si dhe çdo regjistrim tjetër i ndryshimeve të të dhënave, përfshirë transformimin, bashkimin dhe çregjistrimin e subjektit nga regjistri”, si dhe pikës 10 të nenit 3 të projektligjit, i cili parashikon se togfjalëshi “Regjistrim tjetër” zëvendësohet me “Regjistrim i ndryshimeve të të dhënave.”
	Mospërputhje midis pikës 9 dhe pikës 10,  të nenit 3 të projektligjit, sa i përket përkufizimeve të termave. Për këtë arsye, sugjerohet që përkufizimi i “Regjistrimit të ndryshimeve të të dhënave” të qëndrojë vetëm në pikën 10, për të shmangur kontradiktat dhe për të siguruar koherencë në formulimin e përkufizimeve ligjore.
	Organizata Jofitimprurëse “Partnerët, Shqipëri për ndryshim dhe zhvillim”
	Pranuar
	Ky sugjerim është vlerësuar si korrekt dhe i qendrueshëm, duke nisur nga funksioni i qartësisë së projektaktit. Për këtë qëllim, si dhe në kuadër të ripunimit të projektaktit sipas teknikës legjislative, ky sugjerim është reflektuar duke parashikuar zëvendësimin e togfjalëshit “regjistrim fillestar” me “regjistrim për herë të parë” që nënkupton regjistrimin me qëllim fitimin e personalitetit juridik, zëvendësimin e togfjalëshit “regjistrime të tjera” me “regjistrim i ndryshimeve të të dhënave” për regjistrimin e ndryshimeve në të dhënat e regjistruara, si dhe duke parashikuar se shprehja “regjistrim” përfshin si regjistrimin për herë të parë, ashtu edhe atë të ndryshimit të të dhënave.

	Mbi kundërvajtjet administrative.
	Rekomandohet që projektligji të mos përmbajë dispozita të veçanta për kundërvajtjet administrative, pasi kuadri ligjor ekzistues, konkretisht ligji nr.112/2020 parashikon masa ndëshkuese të konsiderueshme për organizatat jofitimprurëse në raste të mosrespektimit të detyrimeve ligjore.
	Organizata Jofitimprurëse “Partnerët, Shqipëri për ndryshim dhe zhvillim”
	Refuzuar

	Në vijim të këtij komenti, vlerësojmë mospanimin e tij pasi objekti i ligjit nr.112/2020 dhe ligjit nr.80/2021 është i ndryshëm. Këto dy akte rregullojnë marrëdhënie juridike të ndryshme, ndaj parashikimi i kundërvajtjeve administrative të parashikuara në ligjin nr.80/2021, është i nevojshëm për të garantuar zbatimin efektiv të tij.

